
Annotatsiya 

yechimlar” mavzusidagi II Respublika ilmiy-amaliy konferensiyasi materiallari 

YANGI DAVR ILM-FANI: INSON UCHUN INNOVATSION G‘OYA VA 
YECHIMLAR:O‘ZBEKISTON RESPUBLIKASI VA SUN’IY INTELLEKT 
SOHASIDAGI INNOVATSIYALAR MISOLIDA 
 

Jo’rayeva Madinaxon Bahodir qizi 
NamDU Filologiya fakulteti, Rus tili va adabiyoti yo’nalishi 
2-bosqich bakalavr talabasi 
Email: Jurayevamadina241@gmail.com  
 
Annotatsiya. Mazkur maqolada yangi davr ilm-fanining inson manfaatlariga yo‘naltirilgan innovatsion mohiyati 
tahlil qilinadi. Tadqiqot O‘zbekiston Respublikasida sun’iy intellekt texnologiyalarini joriy etish tajribasi asosida 
olib borilib, ularning sog‘liqni saqlash, ta’lim, davlat boshqaruvi, bank-moliya, sanoat va qishloq xo‘jaligi 
sohalaridagi amaliy qo‘llanilishi yoritib beriladi. Maqolada sun’iy intellekt texnologiyalarining iqtisodiyot 
tarmoqlarini raqamlashtirish, boshqaruv qarorlarini ilmiy asosda qabul qilish va ijtimoiy xizmatlar 
samaradorligini oshirishdagi roli faktlar va statistik ma’lumotlar asosida asoslab beriladi. Shuningdek, 2030-
yilgacha mo‘ljallangan milliy strategiyalar, rejalashtirilayotgan ilmiy laboratoriyalar, kadrlar tayyorlash dasturlari 
va investitsiya tashabbuslari tahlil qilinib, sun’iy intellektning O‘zbekistonning barqaror rivojlanishidagi strategik 
ahamiyati xulosalanadi. 
 
Kalit so’zlar: yangi davr ilm-fani, innovatsion g‘oya va yechimlar, sun’iy intellekt, raqamli iqtisodiyot, O‘zbekiston 
tajribasi, davlat xizmatlarini raqamlashtirish, ilmiy salohiyat, barqaror taraqqiyot. 
 

NEW ERA SCIENCE: INNOVATIVE IDEAS AND SOLUTIONS FOR HUMANITY: 
ON THE EXAMPLE OF INNOVATIONS IN THE REPUBLIC OF UZBEKISTAN AND 
ARTIFICIAL INTELLIGENCE 
 
Jurayeva Madinaxon Bahodir kizi 
Faculty of Philology, Department of Russian Language and Literature, NamSU 
2nd year bachelor's student 

 
Annotation This article analyzes the innovative nature of modern science oriented toward human interests. The 
study is conducted based on the experience of implementing artificial intelligence technologies in the Republic of 
Uzbekistan and highlights their practical application in healthcare, education, public administration, banking and 
finance, industry, and agriculture. The article substantiates the role of artificial intelligence technologies in the 
digitalization of economic sectors, scientifically grounded decision-making processes, and the enhancement of 
social service efficiency, drawing on factual evidence and statistical data. In addition, national strategies planned 
up to 2030, prospective scientific laboratories, human resource development programs, and investment initiatives 
are analyzed, leading to conclusions about the strategic importance of artificial intelligence in Uzbekistan’s 
sustainable development. 
 
Keywords: modern science, innovative ideas and solutions, artificial intelligence, digital economy, Uzbekistan’s 
experience, digitalization of public services, scientific potential, sustainable development. 

 

DOI: https://doi.org/10.47390/ydif-y2026v2i2/n23  

 

Kirish 

Bugungi kunda sun’iy intellekt texnologiyalari nazariy tushuncha doirasidan chiqib, 

amalda turli sohalarda keng qo‘llanilayotgan innovatsion yechimlarga aylandi. O‘zbekiston 

Respublikasida ham AI asosidagi texnologiyalar davlat boshqaruvi, ta’lim, sog‘liqni saqlash, 

bank-moliya va qishloq xo‘jaligi sohalarida bosqichma-bosqich joriy etilmoqda. 

Amaliyotda machine learning (mashinali o‘rganish) va deep learning (chuqur o‘rganish) 

texnologiyalariga asoslangan platformalar keng foydalanilmoqda. Jumladan, Google AI, 

Microsoft Azure AI, IBM Watson, OpenAI texnologiyalari global miqyosda ma’lumotlarni tahlil 

qilish, bashorat qilish va avtomatlashtirilgan qarorlar qabul qilish jarayonlarida samarali vosita 

bo‘lib xizmat qilmoqda. 

Tibbiyot sohasida sun’iy intellekt asosidagi IBM Watson Health, Google DeepMind 

Health hamda tibbiy tasvirlarni tahlil qiluvchi AI Diagnostic Systems orqali rentgen, MRT va KT 

natijalarini avtomatik tahlil qilish, kasalliklarni erta bosqichda aniqlash va tashxis aniqligini 

oshirish imkoniyati yaratilmoqda. Ta’lim sohasida esa Coursera, Khan Academy, Google 

Classroom, shuningdek, adaptiv o‘qitishga asoslangan AI platformalar yordamida 

o‘quvchilarning bilim darajasi va individual qobiliyatlariga moslashtirilgan ta’lim kontenti 

shakllantirilmoqda. 

O‘zbekiston Respublikasida tibbiyot sohasida sun’iy intellekt elementlariga asoslangan 

“Elektron sog‘liqni saqlash” (E-Health) tizimi, shuningdek, diagnostika markazlarida joriy 

etilayotgan tibbiy tasvirlarni avtomatik tahlil qilish dasturlari orqali rentgen va tomografiya 

natijalarini tezkor qayta ishlash, kasalliklarni erta aniqlash hamda shifokor qarorlarini qo‘llab-

quvvatlash imkoniyati yaratilmoqda. (Kun.uz, UZDAILY.uz; SSV rasmiy ma’lumotlari) [1. B.43.]. 

Ta’lim tizimida esa “Raqamli ta’lim”, HEMIS axborot tizimi, Edu.uz platformasi hamda 

sun’iy intellekt elementlari joriy etilgan test va monitoring modullari orqali talaba va 

o‘quvchilarning bilim darajasini tahlil qilish, individual o‘quv trajektoriyasini shakllantirish va 

baholash jarayonlarini avtomatlashtirish yo‘lga qo‘yilmoqda. [2. B.34.] 

Davlat xizmatlari sohasida my.gov.uz Yagona interaktiv davlat xizmatlari portali, 

“Elektron hukumat” infratuzilmasi va AI asosidagi virtual yordamchi tizimlar yordamida 

murojaatlarni tezkor qayta ishlash, hujjat aylanishini optimallashtirish, fuqarolarga masofadan 

va qulay xizmatlar ko‘rsatish ta’minlanmoqda. Ushbu innovatsion yechimlar doirasida sun’iy 

intellekt katta hajmdagi ma’lumotlarni tahlil qilish, jarayonlarni avtomatlashtirish, prognozlash 

va boshqaruv qarorlarini qo‘llab-quvvatlash kabi vazifalarni bajarib, inson omiliga yukni 

kamaytirish va tizimlar samaradorligini oshirishga xizmat qilmoqda. [3 B.84] 

Innovatsion rivojlanish, avvalo, davlat tomonidan qo‘llab-quvvatlanadigan tizimli 

siyosatni talab etadi. O‘zbekiston Respublikasida ilm-fan va innovatsiyalarni rivojlantirishga 

qaratilgan strategik dasturlar, IT-parklar, startap ekotizimlari va ilmiy-tadqiqot markazlarining 

tashkil etilishi bunga asos bo‘lib xizmat qilmoqda. 

Sun’iy intellekt texnologiyalari O‘zbekiston iqtisodiyot tarmoqlarini raqamlashtirish va 

boshqaruv samaradorligini oshirishda muhim omil bo‘lib xizmat qilmoqda. Prezidentning 

2024-yil 14-oktyabrdagi «Sun’iy intellekt texnologiyalarini 2030 yilga qadar rivojlantirish 

strategiyasi» to‘g‘risidagi PQ-358-son qaroriga ko‘ra tegishli strategiya tasdiqlangan va AI 

xizmatlaridan foydalanish hajmini oshirish, ilmiy laboratoriyalarni rivojlantirish kabi 

maqsadlar belgilangan. 2025–2026 yillar uchun qabul qilingan chora-tadbirlar rejasida AI 

texnologiyalarini soliq, bojxona, davlat xizmatlari va bank sektoriga joriy etish bo‘yicha bir 

qator loyihalar ko‘rsatilgan, bu esa jarayonlarni avtomatlashtirish va raqamlashtirish orqali 

biznes jarayonlarini soddalashtirish va xarajatlarni kamaytirishga xizmat qiladi. [4. B.31]  

Raqamli xizmatlar va IT bozorining kengayishi O‘zbekistonda raqamli iqtisodiyot 

tarmog‘ining o‘sayotganini ko‘rsatmoqda: raqamli xizmatlar hajmi 2024–2025 yillarda sezilarli 

darajada o‘sib, 43 trillion so‘m ($3,4 mlrd taxminan) darajasiga yetishi kutilmoqda. Bu 

indikatsiya ko‘rsatadiki, sun’iy intellekt va boshqa raqamli texnologiyalar iqtisodiy faoliyatda 

tobora muhim rol o‘ynamoqda [5. B.134].  Shu bilan birga, O‘zbekistonning AI tayyorlik indeksi 

(AI Readiness Index) ham jadal yaxshilangan: mamlakat 2023 yilda 87-o‘rinda bo‘lgan bo‘lsa, 

2025 yilda 62-o‘ringa ko‘tarilgan. Bu indeks davlat boshqaruvi, texnologik infratuzilma, 

ma’lumot siyosati va innovatsion muhit asosida aniqlanadi, ya’ni sun’iy intellektni joriy etish 

yo‘lida sezilarli yutuqlar mavjudligini tasdiqlaydi. [6. B.27] 

Ko‘rsatkichlar shuni anglatadiki, sun’iy intellekt texnologiyalari nafaqat raqamli 

xizmatlar hajmining o‘sishiga, balki jamiyatning tezkor qaror qabul qilishi, resurslarni optimal 

taqsimlashi va umumiy iqtisodiy samaradorlikni oshirishga xizmat qilmoqda. Bu esa o‘z 

navbatida mamlakatning iqtisodiy o‘sishiga hamda xalqaro raqobatbardoshlikni 

mustahkamlashga ijobiy ta’sir ko‘rsatmoqda. 

Yangi davr ilm-fani faqat texnologik kashfiyotlar bilan cheklanmay, balki insoniyat 

farovonligi va ijtimoiy barqarorlikni ta’minlashga qaratilgan innovatsion yechimlarni ishlab 

chiqadi. O‘zbekiston Respublikasida sun’iy intellekt bu jarayonda nafaqat texnologik 

infratuzilmani rivojlantirish, balki ijtimoiy hayotning turli sohalariga amaliy yechimlarni tatbiq 

etishda stratejik ahamiyat kasb etmoqda. 

O‘zbekiston hukumati tomonidan tasdiqlangan 2030-yilgacha sun’iy intellekt 

texnologiyalarini rivojlantirish strategiyasi orqali mamlakatda AI bo‘yicha ilmiy va innovatsion 

infratuzilmani mustahkamlash bo‘yicha aniq chora-tadbirlar belgilangan. Strategiya doirasida 

10 ta ilmiy laboratoriya ochilishi, «big data» platformasi va yuqori samarali kompyuter 

infrastrukturalari joriy etilishi rejalashtirilgan, bu ilm-fan salohiyatini kuchaytirishga xizmat 

qiladi [7. B.54].  Kelgusi yillarda quyidagi ancha muhim amaliy loyihalar va chora-tadbirlar 

amalga oshirilishi rejalashtirilgan: 

- AI xizmatlar hajmini oshirish: my.gov.uz orqali interaktiv davlat xizmatlarida sun’iy 

intellektni qo‘llash darajasi 10% gacha yetkazilishi ko‘zda tutilgan, bu esa xizmatlarni 

tezlashtirish va samaradorligini oshirishga yordam beradi [8 B.34] ; 

- AI laboratoriyalarini kengaytirish: 2025–2026 yillar davomida universitetlarda va 

ilmiy muassasalarda 15 ta AI laboratoriya tashkil etilishi belgilangan, bu yosh olimlar va 

tadqiqotchilar uchun ilmiy izlanishlarni kuchaytiradi [9 B.43]; 

- AI bo‘yicha kadrlar tayyorlash: mamlakat bo‘ylab sun’iy intellekt bo‘yicha millionlab 

mutaxassislarni tayyorlash yo‘lga qo‘yiladi; shu jumladan “5 Million AI Prompters” kabi 

dasturlar orqali butun aholiga AI bilimlarini yetkazish rejalashtirilgan [10. B.94]; 

- AI uchun milliy portal va investitsiyalar: davlat AI portalining (ai.gov.uz) joriy etilishi 

rejalashtirilmoqda, bu platforma orqali AI loyihalari, startaplar va bepul onlayn treninglar bilan 

tanishish mumkin bo‘ladi. Shu bilan birga, 2030-yilgacha AI infratuzilmasi uchun 1 milliard 

dollar investitsiya jalb etilishi maqsad qilingan [11. B.39]; 

- AI loyihalari bo‘yicha sektor yo‘nalishlari: sog‘liqni saqlashda diagnostika tizimlari, 

sudlar va davlat xizmatlarida huquqiy yordam modullari, transport tarmoqlarida monitoring 

tizimlari kabi 60 dan ortiq ustuvor AI loyihalari ustida ish olib boriladi [12. B.4]; 

Ushbu rejalar orqali sun’iy intellekt nafaqat ilm-fan taraqqiyotini, balki ijtimoiy 

farovonlikni oshirishni ham ta’minlashga xizmat qiladi – masalan, tibbiyotda AI bilan 

diagnostika tizimlarini joriy etish orqali kasalliklarni erta aniqlash imkoniyati kengayadi, sud 

va huquq xizmatlarida avtomatlashtirilgan yordamchilardan foydalanish aholiga tez va qulay 

xizmat ko‘rsatadi. Hamma bu chora-tadbirlar inson manfaatlari va jamiyat farovonligini 

yaxshilashga qaratilgan bo‘lib, O‘zbekistonni global AI ekotizimida raqobatbardosh davlatga 

aylantirishga xizmat qilmoqda. 

Xulosa 

Xulosa qilib aytganda, yangi davr ilm-fani O‘zbekiston Respublikasida faqat texnologik 

yangiliklar bilan cheklanmay, balki inson manfaatlari, ijtimoiy barqarorlik va barqaror iqtisodiy 

o‘sishni ta’minlashga qaratilgan aniq innovatsion yechimlar orqali namoyon bo‘lmoqda. 

Tadqiqotda keltirilgan faktlar shuni ko‘rsatadiki, sun’iy intellekt texnologiyalari mamlakatda 

sog‘liqni saqlash, ta’lim, davlat boshqaruvi, bank-moliya, sanoat va qishloq xo‘jaligi kabi muhim 

sohalarda amalda joriy etilib, inson omiliga yukni kamaytirish, ma’lumotlarni chuqur tahlil 

qilish va ilmiy asoslangan qarorlar qabul qilish imkonini bermoqda. 

Rasmiy strategiyalar va statistik ma’lumotlar asosida O‘zbekistonning sun’iy intellekt 

sohasidagi tizimli yondashuvi shakllanayotgani yaqqol ko‘zga tashlanadi. 2030-yilgacha 

mo‘ljallangan sun’iy intellektni rivojlantirish strategiyasi, AI laboratoriyalarining tashkil 

etilishi, raqamli davlat xizmatlari ulushining oshirilishi, kadrlar tayyorlash dasturlari va yirik 

investitsiya rejalarining mavjudligi ilm-fan va innovatsiyalarning mamlakat taraqqiyotidagi 

strategik rolini tasdiqlaydi. Xususan, AI Readiness Index bo‘yicha reytingning yaxshilanishi va 

raqamli xizmatlar hajmining izchil o‘sishi O‘zbekistonning global texnologik makondagi o‘rnini 

mustahkamlashga xizmat qilmoqda. 

Shu bois, sun’iy intellekt yangi davr ilm-fanining ajralmas qismi sifatida O‘zbekistonda 

nafaqat ilmiy salohiyatni kengaytiruvchi, balki inson hayoti sifatini yaxshilovchi, ijtimoiy 

muammolarni hal etishga xizmat qiluvchi va mamlakatning xalqaro raqobatbardoshligini 

oshiruvchi muhim omil sifatida namoyon bo‘lmoqda. Keltirilgan faktlar va amaliy misollar ilm-

fan va innovatsiyalar O‘zbekistonning uzoq muddatli barqaror rivojlanishida hal qiluvchi 

ahamiyat kasb etishini yana bir bor tasdiqlaydi. 

